
P
..‘\-rr
B

L
Py T Ly
o h,

MALTA

QORTI CIVILI
PRIM" AWLA

ONOR. IMHALLEF
JOSEPH R. MICALLEF

Seduta tad-29 ta' Settembru, 2011

Citazzjoni Numru. 2264/1998/1

Wayne u Helena konjugi CHETCUTI

VS

Raymond BORG

[I-Qorti:

Rat I-Att ta¢-Citazzjoni mressaq fl-4 ta’ Novembru, 1998,
bil-pro¢edura sommarja specjali, li bih u ghar-ragunijiet
hemm imsemmija, l-atturi mizzewgin Chetcuti talbu li din
iI-Qorti (a) taqta’ I-kawza minghajr is-smigh ghall-finijiet u
effetti kollha tal-artikoli 167 sa 170 tal-Kapitolu 12 tal-
Ligijiet ta’ Malta; u (b) tikkundanna lill-imharrek ihallashom
is-somma ta’ elfejn lira Maltin (Lm 2,000)" rapprezentanti

! Li jgibu €4,658.75 fi flus tal-lum

Pagna 1 minn 9
Qrati tal-Gustizzja

d-depozitu maghmul lilu minnhom ghal appalt i ma
wettagx. Talbu wkoll l-ispejjez u I-imghax;

Rat in-Nota mressga mill-imharrek fis-27 ta’ Jannar,
1999%, ghall-finijiet tal-artikolu 170 tal-Kap 12 tal-Ligijiet ta’
Malta;

Rat id-degriet taghha (diversament presjeduta) tat-3 ta’
Frar, 1999° Ii bih tat lill-imharrek il-fakulta’ li jikkontesta I-
kawza;

Rat in-Nota tal-E¢cezzjonijiet imressqa mill-imharrek fit-3
ta’ Frar, 1999, li biha laga’ ghall-azzjoni tal-atturi billi,
b’mod preliminari, gal li I-azzjoni kif maghmula ma tiswiex
ghaliex I-atturi nagsu li jitolou gabel xejn il-hall tal-kuntratt
(tal-appalt) jew li huwa jinghata zmien biex iwettaq I-
appalt. Fil-mertu, laga’ billi ¢ahad |i huwa gatt irCieva xi
ittra minghandhom li temmet I-appalt, anzi kienu huma
stess li tawh struzzjonijiet biex ikompli bix-xoghol moghti,
u ghalhekk it-talba ghall-hlas lura tad-depozitu saret qabel
wagqgtha. Zied jghid li, fkull kaz, l-atturi ma kellhom I-ebda
raguni tajba biex ihassru l-appalt;

Rat il-provi mressqga mill-partijiet quddiemha (diversament
presjeduta) dwar |-ewwel eccCezzjoni preliminari tal-
imharrek;

Rat is-sentenza taghha (diversament presjeduta) tat-2 ta’
Ottubru, 2000%, li biha u ghar-ragunijiet hemm imfissra,
cahdet I-ewwel e¢cezzjoni tal-imharrek;

Rat id-degriet taghha (diversament presjeduta) tal-11 ta’
Ottubru, 2000, li bih laqghet talba maghmula mill-imharrek
b’rikors tieghu tad-9 ta’ Ottubru, 2000, biex thallih jappella
mill-imsemmija sentenza preliminari;

Rat li I-imharrek ma ressaq I-ebda appell kif minnu mitlub;

2 Pagg. 14 — 6 tal-process
% Pag. 17 tal-process
*Pagg. 120 — 3 tal-process

Rat id-degriet taghha (diversament presjeduta) tal-10 ta’
Ottubru, 2001°, li bih halliet il-kawza ghas-sentenza bil-
fakulta’ li I-partijiet iressqu sottomissjonijiet bil-miktub;

Rat id-degriet taghha (diversament presjeduta) tat-8 ta’
Frar, 2002°, li bih wagfet milli tghaddi ghall-ghoti tas-
sentenza u ordnat li |-partijiet iressqu I-provi dwar jekk it-
twaqqif tal-appalt min-naha tal-atturi sarx ghal raguni tajba
jew le ghall-finijiet tal-artikolu 1640 tal-Kodi¢i Civili;

Rat id-degriet taghha tal-4 ta’ Novembru, 2003’, li bih
iddikjarat maghluq I-istadju tal-gbir tal-provi u tat lill-
partijiet zmien biex iressqu s-sottomissjonijiet taghhom bil-
miktub;

Rat id-degriet taghha tal-10 ta’ Gunju, 20042, li bih halliet
il-kawza sine die wara li |-ebda parti ma dehret ghas-
smigh u |-ebda wahda minnhom ma kienet ressqet is-
sottomissjonijiet taghha fiz-zmien lilha moghti;

Rat id-degriet taghha tas-17 ta’ Settembru, 2004, Ii bih
regghet qgieghdet il-kawza ghas-smigh wara li l-atturi wrew
li kienu se jressqu n-Nota ta’ Sottomissjonijiet taghhom;

Rat in-Nota ta’ Sottomissjonijiet imressga mill-atturi fl-10
ta’ Settembru, 2004°;

Rat Ii I-imharrek baga’ ma ressagx Nota ta
Sottomissjonijiet minkejja li nghata zmien imtawwal;

Rat |-atti kollha tal-kawza;
Rat id-degrieti taghha li bihom halliet il-kawza ghas-

sentenza;

Ikkunsidrat:

® Pag. 130 tal-process

® Pag. 132 tal-process

" Pag. 150 tal-process

8 Pagg. 153 tal-process

° Pagg. 156 — 8 tal-process

lIli din hija azzjoni ghar-radd lura ta’ depozitu mhallas
fappalt wara li I-kommittenti hallew I-istess appalt. L-atturi
appaltanti kienu ftehmu mal-appaltatur imharrek biex
jaghmlilhom xi ghamara ghad-dar taghhom u tawh
depozitu. Huma rega’ bdielhom u talbuh il-flus lura, izda
billi baga’ ma wasalx, accettaw li jaghtihom xoghol
b’kemm jilhaqg I-imsemmi depozitu. Billi lanqas f'dan I-
imharrek ma wasal, |-atturi appaltanti issa jridu I-hlas tal-
imsemmi depozitu;

llli I-imharrek jilga’ billi jghid li I-azzjoni attrici ma tiswiex
ghaliex l-atturi naqgsu li jitolbu li I-Qorti tholl il-kuntratt jew li
taghtih zmien biex iwettaq dak li ntrabat li jaghmel gabel
tholl l-appalt. Jilga’ wkoll billi jghid li I-azzjoni saret gabel
waqtha ghaliex jichad li qatt irCieva l-ittra li biha [-atturi
galulu li temmew l-appalt, u sahansitra jghid li l-atturi
nfushom qgabbduh ikompli x-xoghol zmien wara li kienet
suppost intbaghtet dik l-ittra. Itemm jghid li, fkull kaz, |-
atturi ma kellhomx raguni tajba biex itemmu I-appalt;

lIli b’sentenza preliminari moghtija fit-2 ta’ Ottubru, 2000,
din il-Qorti (diversament presjeduta) ¢ahdet |-ecéezzjoni
preliminari tal-imharrek, bl-ispejjez kontrih;

lIli ghal dak li huma fatti li johorgu mill-atti tal-kawza
jirrizulta li fxi zmien lejn l-ahhar tal-1997, l-imharrek
tqabbad mill-atturi biex jaghmlilhom xi ghamara ghad-dar
taghhom. Dak inhar galulu xriedu u tawh depozitu ta’
elfejn lira Maltin (€4,658.75 fi flus tal-lum) liema hlas sar
b’cheque. L-imharrek ressaq disinji ta’ dak i kien intalab
jaghmel u l-attur iffirmahom™. L-ordni saret bil-fomm u I-
prezz shih tax-xoghol mitlub kellu jitla’ ghal ftit aktar minn
erbat elef u sitt mitt lira Maltija. Il-materjal kellu jixtrih |-
imharrek;

llli I-ghada li saret I-ordni, l-atturi rega’ bdielhom u wrew
thassib dwar jekk Il-imharrek kienx se jasal, u wara li
ppruvaw ikellmu lill-imharrek, ¢emplu lill-fergha tal-bank

1 Dokti “AE1” sa “AE5” u “RB1” sa “RB5’, fpagg. 73 — 7 u 98 sa 101 tal-process

taghhom biex izommu |-hlas ta¢-cheque izda gharrfuhom
li I-imharrek kien diga’ sarrfu;

llli l-atturi jghidu li ghamluha ¢ara mal-imharrek li riedu
jhassru I-ftehim, u li hu gabel li jroddilhom lura d-depozitu.
L-imharrek, min-naha tieghu, jghid |li meta sar jaf I-ewwel
darba Ii l-atturi riedu jhassru I|-ftehim, hu kien diga’ xtara
parti mill-materjal li kellu juza ghall-ordni taghhom, u billi
huma riedu I-ghamara tal-ballut kellu jixtriha apposta
ghalihom, ghaliex dak iz-zmien kien jahdem biss ghamara
tal-arznu™';

[lli billi l-imharrek ma kienx f'gaghda li jroddilhom lura I-
hlas li kien sarlu, l-atturi kellhom jaccettaw proposta i,
ghall-anqas, dak li hallsu jinghatalhom fxoghol*?;

llli I-imharrek baga’ ma tax ix-xoghol I|i wieghed,
ghalkemm huwa jghid li x-xoghol kien bdieh. Fi Frar tal-
1998, l-imharrek waslitlu ittra mibghuta mill-avukat tal-
atturi biex tikkonfermalu li huma kienu geghdin ihassru I-
appalt u talbuh iroddilhom Ilura d-depozitu li kienu
hallsuh'?;

Il I-kawza nfethet fNovembru tal-1998;
lli I-konsiderazzjonijiet ta’ natura legali marbuta mal-kaz

jaqghu fuq jekk kienx hemm raguni tajba biex [-atturi
jwaqqfu l-appalt moghti lill-imharrek;

i 1-ligi trid li min jaghti x-xoghol jista’ jaghzel li jholl il-
kuntratt meta jrid, imgar jekk ix-xoghol ikun inbeda diga'**.
Din I-ghazla jkollha effett minnufih malli jinghata avviz lill-
appaltatur, ikun kif ikun imgar bil-fomm*. Din id-
dispozizzjoni tal-ligi hija deroga ghall-principju ewlieni i,
fkuntratt bilaterali jew sinallagmatiku, I-ebda wahda mill-
partijiet ma tista® minn rajha tagbad u tholl rabta

kuntrattwali maghmula ma’ parti ohra®®. Fi kliem iehor, il-

1 Affidavit tal-imharrek fpagg. 96 — 7 tal-process

12 Xhieda tal-attur 29.4.2002, f'pag. 137 tal-process

'3 Dokti “AB” u “RB6” fpagg. 37 u 104 tal-process

4 Art. 1640(1) tal-Kap 16

!5 Art. 1640(5) tal-Kap 16

' Kumm. 21.10.1954 fil-kawza fl-ismijiet Barbara vs Morana et (Kollez. Vol:
XXXVIILiii.716)

ligi taghti din I-ghazla unilaterali lill-kommittent biss imqgar
jekk dan jiddecidi li jtemm I-appalt ghal kull raguni i
jfettillu®’;

llli I-gofol ta’ tali jedd huwa l-aspett unilaterali tieghu u
jidher i tali jedd huwa mibni fug dak li jiddisponi I-artikolu
1671 tal-Kodiéi Civili taljan. Kif gie mfisser fdan il-kuntest,
“tale diritto puo’ essere fatto valere senza darne
giustificazione alcuna e senza necessita’ di accettazione
dell’altro contraente, trattandosi di recesso ad nutum, che
Si perfeziona con la notizia datane all’appaltatore e al
prestatore dopera, e che puo essere esercitato in
qualsiasi momento successivo alla conclusione del
contratto, e, quindi, sia quando le opere non abbiano
avuto ancora inizio, sia nel corso della loro esecuzione,

sia in epoca prossima al loro compimento™?;

lIli madankollu, fkaz bhal dan, tghodd hafna r-raguni
ghaliex il-kommittent jaghmel ghazla bhal din: jekk ikollu
raguni tajba biex itemm Il-appalt, il-kommittent ghandu
xorta wahda jhallas lill-appaltatur somma li taghmel tajjeb
ghall-ispejjez li jkun nefaq l-appaltatur u I-valur tax-xoghol,
wara li jittiendu b’gies I-utitlita’ li dak ix-xoghol mitmum
ikun ghall-kommittent u d-danni li jkun g@arrab il-
kommittent minhabba r-raguni li ghaliha jkun gataghha li
jtemm l-appalt'®. Jekk, min-naha l-ohra, il-kommittent ma
jkollux raguni tajba ghaliex ikun temm |-appalt, huwa jkun
irid ihallas lill-appaltatur somma |li ma tagbizx I-ispejjez
kollha li dan ikun nefaq u I-valur tax-xoghol moghti,
flimkien ma’ somma ohra megjusa mill-Qorti bhala dik li
ma tkunx oghla minn kemm kien ikun il-gligh tal-appaltatur
mill-appalt li kieku thalla jaghmlu kollu®;

i dwar il-kwestjoni tar-raguni ghaliex l-appalt
intemm, jinghad li huwa meqjus li dak li jikkostitwixxi
raguni tajba biex appalt jitwaqqaf mill-kommittent gabel il-
waqt jista’ jingabar taht il-kappa tan-nuqgas ta’ twettiq tal-
kuntratt. Ghalhekk, meta I-ligi ssemmi “raguni valida”

7 App. Kumm. 14.6.1989 fil-kawza fl-ismijiet Accountant General et vs Ellul
Sullivan noe et (Kollez. Vol: LXXIIL.ii.538)

'8 Cassazione 14.6.1972 no. 1870

19 Art. 1640(3) tal-Kap 16

2 Art. 1640(2) tal-Kap 16

Pagna 6 minn 9
Qrati tal-Gustizzja



Kopja Informali ta' Sentenza

wiehed irid jifhem din il-frazi fid-dawl tal-imgiba tal-
appaltatur waqgt l-ezekuzzjoni tal-appalt. Trid tkun raguni li
tolgot direttament it-twettiq tar-rabta kuntrattwali tal-
appaltatur mal-appaltant fis-sens tal-prestazzjoni (jew
nuggas taghha) tieghu tant il-kuntratt tal-appalt. “Raguni
tajba”, ghall-finijiet tal-artikolu 1640 tal-Kodi¢i Civili ma
tistax tinftichem bhala “tajba ghall-appaltant ghax hekk
jagbillu”. Li kieku dawk il-kelmiet kellhom jitfissru b’dak il-
mod, ikunu jgibu fix-xejn id-dispozizzjonijiet ohrajn tal-
istess artikolu dwar il-kumpens dovut lill-appaltatur;

lIli bi gbil ma’ dak li ghadu kemm issemma, johrog i tali
nuqqas jista’ jsehh jew bl-ghoti ta’ xoghol hazin u mhux
skond is-sengha; jew bl-ghoti ta’ xoghol li, ghalkemm fih
innifsu jkun sar tajjeb, ma jkunx dak li gie mitlub jew
miftiehem; jew bin-nuqqas ta’ twettiq fwaqtu jew moghti
b’dewmien ezagerat jew lil hinn miz-zmien miftiehem; jew
inkella fejn, bix-xoghol mibdi, jkun jidher li geghda ssir
hsara lill-gid tal-istess kommittent. 1zda jekk kemme-il
darba |-kommittent minn rajh iholl il-kuntratt ta’ appalt li
jkun ta lill-appaltatur, minghajr ma jkun hemm kondizzjoni
rizoluttiva espressa fil-ftehim, [-kommittent ma jistax
jingeda bl-iskuza tal-ezistenza tal-kundizzjoni rizoluttiva
tacita (li hija bil-ligi** megjusa bhala applikabbli fkull
kuntratt bilaterali), biex unilateralment iholl il-kuntratt.
F'kaz bhal dan huwa dejjem mistenni li tinkiseb |-
awtorizzazzjoni tal-Qorti ghall-hall tal-kuntratt. Jekk I-
appaltant jiehu u japplika wahdu decizjoni f'dan is-sens,
igieghed ruhu fil-pozizzjoni li jrid iwiegeb ghall-appaltatur
skond ma trid il-ligi fl-artikolu 1640(2);

llli ma ghandu jkun hemm l|-ebda dubiju li fejn I-appaltatur
ma jwettaq jew ma jikkonsenja xejn mix-xoghol lilu ordnat,
dan ifisser inadempiment tal-kuntratt moghti. F’kaz bhal
dan, jekk kemme-il darba |-kommittent isehhlu juri li I-
appaltatur tassew nagas milli jwettaq I-appalt moghti lilu,
huwa jista’ jtemm l-appalt bla ma jaga' fis-sanzjonijiet
imsemmija fl-artikolu 1640(2) tal-Kodiéi Civili*®. U meta I-
appaltant, fug raguni tajba, ikun temm il-kuntratt u gharraf
lill-appaltatur b’dik id-decizjoni tieghu, il-kuntratt jinhall

2 Art. 1068 tal-Kap 16
2 p A. PS 31.1.2003 fil-kawza fl-ismijiet Terence Mirabelli vs James Schembri

minnufih mal-ghoti ta’ dak |-avviz bla ma jkun mehtieg |i I-
Qorti tawtorizza jew tikonferma tali decizjoni®®. Jidher
ghalhekk li, meta l-appaltant jaghzel li temm gabel waqtu
kuntratt ta’ appalt u jaghti lill-appaltatur iz-zmien ta’ avviz,
ma tibgax aktar il-kwestjoni ta’ jekk l-appalt intemmx jew
le, imma biss jekk ir-raguni li ghaliha |-appaltant sejjisx I-
ghazla tieghu fuqg raguni tajba jew le biex iholl il-kuntratt®*.
B'effett ta’ ghazla bhal din jiddetermina jekk l-appaltatur
ikollux jedd jitlob danni minhabba I-ghazla tal-appaltant;

[lli fid-dawl ta’ dawn ir-rizultanzi kollha, I-Qorti ssib li [-atturi
taw lill-Qorti prova ta’ raguni tajba ghaliex l|-appaltatur
imharrek twaqqaf mill-appalt u wrew ukoll li lill-imharrek
kienu gharrfuh kemm bil-fomm u wkoll bil-miktub bid-
decizjoni taghhom li jtemmu I-appalt;

[lli, min-naha tieghu, ghalkemm I-imharrek xehed Ii I-
ghamara miftehma lestiha kollha®, gatt ma ressaq prova
tajba biex juri li dak li gal kien minnu. Langas biss ressaq
prova dwar kemm, skond hu, kien lahaq nefaq fxiri ta’
njam sewwasew biex jaghmel I|-ghamara ordnata mill-
atturi. Langas wera x'ghamel b’'dik I-ghamara li, suppost,
kien lesta ghall-atturi jew jekk ghaddiex biex jiddepozitaha
kontra taghhom. Dan in-nuggas kollu jwassal lill-Qorti
biex issib li I|-inadempiment min-naha tal-appaltatur
imharrek kien shih u ghalhekk lanqas ic¢-Cirkostanzi
mahsuba fl-artikolu 1640(3) ma jistghu jkunu ta’ ghajnuna
ghalih;

llli, b’mod partikolari, la jista’ jinghad li t-talba attrici saret
gabel wagtha u lanqas jista’ jinghad li I-atturi nagsu li juru
li tassew huma kienu wrew rieda determinata li riedu
jtemmu l-appalt. Ghalhekk il-Qorti sejra tichad it-tieni u t-
tielet eccezzjonijiet tal-imharrek;

lli ghal dak li jirrigwarda t-talba tal-atturi ghall-imghax,
ladarba ma ntweriex li qabel fethu din il-kawza [-atturi
kienu interpellaw lill-imharrek b’xi att gudizzjarju, l-imghax
ghandu jibda jghodd minn dak inhar li I-imharrek laga’ n-

2 Art. 1640(5) tal-Kap 16
2 p.A. PS 31.1.2003 fil-kawza fl-ismijiet Albert Sacco vs John Camilleri
% Affidavit tieghu, Fpag. 96 tal-process
Pagna 8 minn 9

notifika tal-Att ta¢-Citazzjoni. Fil-kaz tal-lum, jirrizulta i
dan gara fl-14 ta’ Jannar, 1999%;

Ghal dawn ir-ragunijiet, il-Qorti gieghda taqgta’ u tiddeciedi
I-kawza billi:

Tastjeni milli tqis izjed l-ewwel talba fid-dawl tad-
degriet moghti fit-3 ta’ Frar, 1999;

Tilqa’ t-tieni talba attrici billi ssib i I-atturi kellhom raguni
tajba biex ihassru l-appalt moghti minnhom lill-imharrek u
ghalhekk tikkundanna lill-istess imharrek ihallas lill-atturi
s-somma ta’ erbat elef sitt mija u tmienja u hamsin euro u
hamsa u sebghin c¢entezmi (€4,658.75), flimkien mal-
imghax legali fuq dik is-somma b’sehh mill-14 ta’ Jannar,
1999, sal-jum tal-hlas effettiv; u

Tikkundanna lill-imharrek ihallas I-ispejjez tal-kawza.

< Sentenza Finali >

% Riferta fpag. 12 tergo tal-process

